
Համահայկական բնագիտական  

5-րդ օլիմպիադայի անցկացման կարգի 
Օլիմպիադայի անցկացման ժամկետը.


Ֆիզիկայի, մաթեմատիկայի և Հայաստանի աշխարհագրության համահայկական օլիմպիադան (այնուհետ՝ Օլիմպիադա) անցկացվելու է 2020թ. հուլիսի 13-ից 18-ը: Բոլոր պատվիրակները պետք է հավաքվեն հուլիսի 13-ին՝ Հայաստանի Հանրապետության հրապարակում: Ժամը կհայտնենք լրացուցիչ:

Օլիմպիադայի մասնակիցները.

Օլիմպիադային կարող են մասնակցել հայերեն ուսուցմամբ վարժարանների և կրթօջախների (այդ թվում` մեկօրյա) սաները, ինչպես նաև ոչ հայկական ամենօրյա դպրոցներ հաճախող և անհրաժեշտ գիտելիքներ ունեցող 14-ից 18 տարեկան հայ երեխաները:
Օլիմպիադային մասնակցելու համար դիմելու կարգը.

Օլիմպիադային դիմելու համար անհրաժեշտ է լրացնել մասնակցության հայտ և այն փոխանցել ՀՀ կրթության, գիտության, մշակույթի և սպորտի նախարարություն մինչև 2020թ. հունիսի 1-ը: Իսկ մինչև հունիսի 22-ը հարկավոր է ուղարկել վերջնական հաստատում` պատվիրակության կազմի և թվաքանակի վերաբերյալ:

Մասնակցության հայտերը պետք է լրացնեն պատվիրակությունների (խմբերի) ղեկավարները: Ցանկալի է Օլիմպիադայի մասնակիցների միացյալ պատվիրակություն (խումբ) ձևավորել ըստ երկրի կամ բնակավայրի` առավել բանիմաց թեկնածուների ընտրության և ներկայացուցիչներ ուղարկելու խնդիրը համակարգելու համար: Բացի պատվիրակության (խմբի) ղեկավարից 5 հոգուց ավելի կազմված պատվիրակությունը պետք է ունենա մասնակիցների թվակազմի համեմատ ուղեկից(ներ)` 10 պատանու համար 1 ուղեկցող  համամասնությամբ (5-10 հոգի՝ 1 ղեկավար, 1 ուղեկցող, 10-20 հոգի՝ 1 ղեկավար, 2 ուղեկցող)::

Մասնակցության հայտը կարելի է փոխանցել ՀՀ կրթության, գիտության, մշակույթի և սպորտի նախարարություն.
0010, Երևան, Վազգեն Սարգսյան 3, Կառավարության 2-րդ շենք,

Օլիմպիադայի ոլորտները.

Օլիմպիադան անկացվում է ֆիզիկայից, մաթեմատիկայից և Հայաստանի աշխարգարությունից: Սփյուռքի մասնակիցները պետք է կարողանան գիտելիքներ դրսևորել կա՛մ նշված երեք առարկայական ոլորտներից մեկից, կա՛մ երկու, կա՛մ երեք առարկաներին միաժամանակ: Հայաստանի մասնակիցների համար մասնակցությունը երեք առարկայական օլիմպիադաներին պարտադիր է: Հայերեն լեզվին չտիրապետող մասնակիցները պետք է նախապես նշեն իրենց նախընտրած լեզուն։ Կազմակերպիչների կողմից կապահովվի ռուսերենի և անգլերենի թարգմանությունը, այլ լեզուների պարագայում թարգմանությունը պետք է ապահովի տվյալ խմբի ղեկավարը կամ ուղեկցողը։ 
Օլիմպիադայի անցկացման կարգը.

Բոլոր առարկայական մրցույթներն անցկացվելու են մեկ գրավոր փուլով: Հարցարանների համար հիմք է հանդիսանալու կից ներկայացվող ծրագիրը: Oլիմպիական առաջադրանքների նմուշները նույնպես կցվում են:
Մանկավարժների միջև փորձի փոխանակման, հանձնաժողովի անդամներին հարցեր տալու, ինչպես նաև բարձ պատրաստվածության աստիճանին նպաստելու համար Facebook-ում կգործի «Համահայկական բնագիտական օլիմպիադա-2020» բաց խումբ, որին կարող են անդամագրվել բոլոր հաշագրգիռ մանկավարժներ, պատասխանատուներ: 
Հիմնական հաղթողների համար նախատեսված են.
I կարգ`
 3 հատ 
II կարգ`
 6 հատ 
III կարգ`
 9 հատ  դիպլոմներ և մրցանակներ: 
Օլիմպիադայի ֆինանսավորումը.

Օլիմպիադայի ընթացքում մասնակիցների,  ղեկավարների և ուղեկցողների  կեցության, սննդի և շրջագայության ծախսերը ստանձնում է Հայաստանի Հանրապետությունը: 
Ճանապարհածախսը հոգում են մասնակիցները կամ համապատասխան կազմակերպությունները, կրթօջախները, բարերարները:
� Հասանալի է նաեւ արեւմտահայերէնով:





